
 ۲۰۲۴/ ۱۱/ ۲۹           محمد انور اڅړ

 د ښاغلي عبدالباري جهاني په ځواب کې

 (لومړۍ برخه)

څو ورځې وړاندې لوی استاد اکاډمیسین محمد اعظم سیستاني صاحب د غازي میرزا جرنېل یار محمد خان وزیري  
پسې لیکنې کړي چې ښاغلي عبدالباري جهاني د غازي  تر سرلیک لاندې درې پرله   )فاتح کابل کی بود؟(پر خاطراتو  

یار محمد خان پر خاطرو نیوکه وکړه او د جرنېل یار محمد خان د سترګو لیدلي حالاتو ته یې د شک او تردید په نظر 
 کتلي او هغه یې د نادري کورنۍ لپاره سپکاوی وګاڼه.  

باندې ما شرحه او   )تاریخ استقلال و نجات افغانستان(دا چې د جرنېل یار محمد خان وزیري پر کتاب دري ژباړه  
تعلیقات لیکلي دي نو ځان اړ بولم د ښاغلي جهاني د نیوکو په ځواب کې دلایل وړاندې کړم، تر څو سقاویان او د هغه  

کاله وړاندې  ۱۵پلویان د جهاني صاحب وینا د سند په توګه ونه کاروي. ښاغلی جهاني لیکلي چې ما نوموړي کتاب  
لوستلی دی خو که جهاني صاحب د کتاب دري ژباړې شرحه او تعلیقات ولولي بیا به په خپله لیکلي لیکنه باندې  
پښیمان شي، زه چې ښاغلي جهاني ته ریښتینی درناوی لرم نو زما موخه دا نه ده چې زه له جهاني صاحب سره په  

 ځان ښکېل کړم، زه غواړم هغه مالومات چې جهاني صاحب ترې خبر نه دی خبر کړم.  شخړه کې
 در مدهشی انفجارات و شد نمی بسته توپ به ارگ اگر  که ساخت باید نشان خاطر اولاً جهاني صاحب لیکلي چې »

 عساکر روحیه و گردید کلکانی الله حبیب جنگی مهمات و اسلحه رفتن بین از باعث که  پیوست نمی بوقوع گار مابین
 الله حبیب کمک  به شمال  از حسین سید قوای شاید و  میداد ادامه مقاومت به ارگ  ساخت  ضعیف العاده فوق او را

 توپچي قوه که برسانم بعرض باید گرفت. می خود به دیگری شکل افغانستان و کابل حوادث شاید و میرسید کلکانی
 را ارگ نه سیلاوه و تفنگ با و بودند توپچي قوه فاقد ها وزیری و پکتیا  داوطلب قوای  و  بود خان ولی شاه همراه

 «.میشد منفجر ارگ خانه جبه تفنگ گلوله اثر از نه و میتوانستند کرده محاصره
ــ د پورته یادونو په ځواب کې باید ووایم چې د وزیرو له لښکر سره توپچي ځواک هم ورسره ؤ، وزیرو په اورګون  ۱

عرادې توپونو هم شتون درلود، غازي یار محمد  (  ۱۱او خوست کې درندې وسلې ترلاسه کړي وې چې په هغو کې )
هجري لمریز کال د جوزا    ۱۳۰۸خان وزیری لیکي: کله چې موږ د اورګون نظامي کلا د حبیب الله له پلویانو څخه د  

نهه  میاشتې په شلمه ونیوله او د اورګون جبهه خانه زموږ په لاس کښېوتله... زموږ په لاس دوولس ماشین ګڼې،  
 یو سل او اتیا باره جبهه خانه، کچرې، آسونه او بې شمېره ټوپکې کښېوتلې. توپونه،

غازي یار محمد خان وزیري ته په خوست کې د یو تن غونډ مشر لخوا چې د امان الله خان پلوی قوماندان ؤ خپل  
تون ورتسلیموي هغه لیکي:»د کوڼدیو قبیلې د ماتې او د خوست د بازار او هغه ته د څېرمه سیمو له فتح کولو  وسله

وروسته په سبا ورځ ما د غونډ مشر نور محمد خان ګردېزي سره لیدنه وکړه او کومه سلاح او جبهه خانه چې په  
وه، هغه سلاح او جبهه خانه یې ما ته راوسپارله    چوڼۍ کې د هغه ننګیالي او توریالي غونډمشر صاحب سره ]موجوده[

   دوه عرادې توپونه هم وو.«چې په هغه کې 
سربېره پر دې جرنېل یار محمد خان د څمکنیو او واغجان تنګي د غنیمت شوو وسلو او توپونو یادونه هم کوي وایي  

ماشینګڼې، ټوپکې او جبهه خانه وه چې له    توپونه،چې »د اورګون، خوست، څمکنیو او تنګي واغجان غنیمت شوي  
حبیب الله څخه کابل پرې فتح شو او وطن نجات وموند. موږ چې هر څه د سلطنت د غاصبینو څخه ترلاسه کړي وو،  
هغه مو په خپله خوښه او اختیار سره کابل ته راوړه او د کابل څخه د روانېدو په وخت کې زما هر جنګیالی له خپل 

 پسې جنګونو کې یې د فرنګیانو څخه اولجه کړي وو.« زیرستان ته ولاړ چې د خپلواکۍ په پرله هغه ټوپک سره و
ومو لوستل چې د وزیرستان او جنوبي ځواکونه د غنیمت په وسلو او توپونو سمبال وو چې دا د جهاني صاحب هغه  

 وي چې وایي:»وقوای داوطلب پکتیا و وزیری ها فاقد قوه توپچی بودند.«  وینا په غوڅه توګه باطله

ــ په ارګ کې د توپ د ګولۍ د چاودنې له امله د اور لګیدنه چې ښاغلي جهاني د کنډک مشر محمد یعقوب خان  ۲
 توپچي د ډزو پایله ګڼي او د توپچي ځواک یوازې د مارشال شاولي خان شخصي ځواک بولي چې وایي:

 « بود خان ولی شاه همراه توپچي قوه که برسانم بعرض باید »
حقیقت دا دی چې په دې جګړه کې ټول هغه توپچي ځواکونه، هغه که قومي وو یا د محمد یعقوب خان په څېر مسلکي  
توپچیان وو، له سقاؤي غلو څخه د هېواد د ژغورلو او د غازي امان الله لپاره جګړیدل، دا نو دا مانا نه لري چې په  

ۍ د ویشتلو له امله رامنځ ته شوه، دا مالومه نه ده چې د  ارګ کې چاودنه د مارشال شاولي خان، د توپ د یوې ګول
ولي خان چې د خپلواکۍ او د  کوم توپچي د توپ د ګولۍ د لګیدلو له امله په ارګ کې اور پورې شو، مارشال شاه 

ته راوړنې او بریاوې یوازې د خپل ځان ویاړ بللی، پر ارګ باندې  افغانستان د ژغورنې په جګړو کې هر ډول لاس
توپچي د ډزو او د محمد یعقوب خان توپچي په اړه لیکي:»په فرانسه کې روزل شوی محمد یعقوب خان توپچي ته   د

 مې امر وکړ چې مخامخ د ارګ جنوبي دروازه د لوی فرانسوي توپ تر اور لاندې راولي.
هغه وو چې د خلکو نارې پورته شوې، څرنګه چې زموږ د توپ  »دویم ډز ما په خپله اور کړ،  ولي خان زیاتوي:شاه

د ډز غږ پورته شو، د شېر دروازې، ګنبد کوټوالۍ او د آسمایي توپونو د ډزو غږونه هم پورته شول چې ناڅاپه له  
وونکي آوازونه پورته شول چې د څو کلونو د چاودیدونکو توکو ډیپو وچاودید او ارګ د اور په بټۍ ارګ څخه وېره

   1بدل شو چې د اور سپرغۍ او د لوګیو لیکې هوا ته پورته کیدلې.«
هغه شپه چې د سقاؤ زوی له ارګه خپلې پښې سپکې کړې وي، په سبا یې فرانسوۍ ژورنالسته او لیکواله )آندرې  
ویولس( په یوه روسۍ الوتکه کې کابل ته راغلي وه، نوموړي د کابل پېښې په خپل کتاب )په افغانستان کې توپان(  

ولي خان سره یې مرکه کړي چې په ارګ کې د توپچي د ډزو له امله  د اورلګیدنې په  کې لیکلي او له مارشال شاه 
اړه، هغه څه چې مارشال په خپلو یاددښتونو کې لیکلي دي، د هغه سره په توپیر وایي»... وروسته له دوو ورځو  

کې د توپ یوه ګولۍ    انتظار څخه موږ پر ارګ باندې له درو خواوو د یرغل د پیل کولو امر وکړ چې په همدې وخت
 خه اور شوي وه، د ارګ د مهماتو په ډیپو ولګیده چې له امله یې اور ولګید.« چې له غره څ

همدارنګه د هېواد وتلی ژورنالست او لیکوال غلام محی الدین انیس د دغې پېښې په اړه لیکلي چې د توپچي ډزې  
په داسې حال کې چې شاه ولي خان په ارګ  ورځې په مازدیګر په ارګ کې اور پورې شو،    پیل شوې او د دوېمې

ویشتونکی توپ د ارګ  انیس لیکي:»د باغ عمومي د پله پر سر یې چټک   کې اورلګیدنه لومړۍ ورځ یاده کړي ده،
پرځای کړی ؤ... د اور امر یې ورکړ، څو دقیقې لا نه وې تېرې چې توپچي امر پرځای جنوبي دېوال ته مخامخ ځای

یزه کړ، د ارګ دېوال چې د جنوبي دروازې سره وصل دی، تر ډزو لاندې راوستل شو او د ماښام لپاره یوه یرغل 
ډله چمتو کړای شوه. سقو بچه چې کله دا حالت ولید وډار شو خو څه کولی شي؟... د شپې لخوا یرغل ترسره شو  

ه د جمعې په ورځ بیا د ارګ د دېوال د ماتولو په موخه د توپ ډزې پیل مه نېټ۱۹خو پایله یې ورنه کړه، د تلې په  
مازدیګر مهال ډزې چټکې شوې چې ناڅاپه د قیامت په څېر یوه ډاروونکي شوې او له هرې خوا ډزې روانې وې...  

تون  څخه د اور او چاودنو وېروونکي غږونه پورته شول، د دغه  ننداره رامنځ ته شوه، داسې چې د ارګ له وسله 
ماښام مهال لښکر وکولی شول ځان د ارګ تر دېوالونو ورسوي. اور او چاودنو ننداره له حده وتلي وېروونکي وه...  

څرنګه چې د تیارې لومړۍ پرده خوره شوه، د سقاؤ زوی له وضعیت ګټه پورته کړه د شمالي لارې څخه ووت او  
  2وتښتید او په هماغه شپه ارګ تخلیه شو.« 

بیا هم تکراروم ټول پلي او توپچي افسران او سرتیري چې له سقاؤیانو سره جګړیدل یوازې د خپل هېواد او غازي 
 امان الله خان په نوم له خپلو سرونو تېر وو، نه د نادر خان او نه د هغه له وروڼو لپاره.  

ــ ښاغلي جهاني د سقاؤ د دفاع وزیر سید حسین د مرستې یادونه هم کړي ده چې که هغه رارسیدلی وای نو کابل  ۳
به یې په بل مخ اړولی ؤ، پرته له دې چې د سقاؤي غلو او وزیرستان اتلانو تاریخي جګړې او مېړانه په نظر کې 

 افغانستان و  کابل حوادث شاید و میرسید کلکانی الله حبیب کمک به شمال از  حسین سید قوای شاید  وونیسي وایي:»...  
 «گرفت. می خود به دیگری شکل

هغه مهال چې سقاؤ له ارګ څخه شمالي ته وتښتید، سید حسین له لسو زرو کسانو سره له مزار څخه د کابل پر لور  
راروان ؤ خو کله چې سید حسین د خپلو لسو زرو کسانو سره شمالي ته راوسید، په هماغه لومړۍ شپه ټول لښکر 

ي:»بچه سقاو د سید حسین په انتظار کې په جبل  تری تم شو، په دې هکله مورخ  سید بهادر شاه ظفر کاکاخېل لیک 
السراج کې پروت ؤ، اخر سید حسین د لس زره پوځ سره راورسید، د سید حسین پوځ په کلا کې دېره شو او بچه  

چې سحر شو نو د سید حسین ټول  سقاو او سید حسین د راتلونکو ګامونو په موخه په صلاح او مشوره لګیا شول  
 

 مخ. ۹۹مارشال شاولی خان: یاد داشتهای من.  :1
 مخ.۲۱میر غلام محمد غبار: افغانستان د تاریخ په اوږدو کې. مخ؛ ۲۸۴ -۲۸۳.بحران و نجات :2

او د څو سپاهیانو څخه پرته نور څوک پاتې نه وو، دې واقعې د سید حسین او بچه    پوځ په خپله خپله مخه تللی ؤ
سقاو په امیدونو یخې اوبه تویې کړې او هغوی د نادر خان د یو پوځي افسر په ذریعه د خپلو ځانونو او د خپلو  

  3دوستانو د سر د امن په وعده خپلې وسلې کېښودلو ته تیار شو.« 
ــ جهاني صاحب وایي چې د جرنېل یار محمد خان نوم د هغه مهال د پېښو د عیني شاهدانو لخوا نه دی لیکل شوی،    ۴

 و حبیبی مرحوم غبار، مرحوم  مجددی، عبدالحق انیس، الدین محی غلام که میتوانیم کرده باور ولیهغه لیکي:»
 گیرند می را کشور نجات  جنگهای مهم گان کننده اشتراک همه تقریبا اسماء که حالی در وقایع، عینی شاهدان سایر
 بی او  نشان   و نام و اسم   از  آن  اهمیت همه  با یا  و باشند نموده فروگذاشت  را  یارمحمدخان جرنیل اسم  آنها همه  ولی
 «باشند؟ بوده خبر

زه د جهاني صاحب د پورته پوښتنې په اړه له ده پوښتنه کوم: د وزیرستان ژغورونکی او پیاوړی لښکر چې شمېر  
ګونو نورو قومي قوماندانانو له خوا اداره کیده  تنو ته رسیده، سربېره پر جرنېل یار محمد خان چې د لس (  ۴۵۰۰یې )

 د کوم یو قوماندان نوم د هغه مهال په یاد دښتونو او لیکنو کې راغلی دی؟  
جوته ده چې د وزیرو د لښکر قوماندانانو د یو کس نوم هم چا نه دی یاد کړی، وجه دا ده چې نادري کورنۍ د هغه 

 مهال مطبوعات تر سختې څارنې او سانسور لاندې نیولي وو، په ځانګړي توګه د امان الله خان د پلویانو په اړه. 
مرحوم انیس، غبار، استاد حبیبي او د نورو اثار د نادري کورنۍ تر سانسور لاندې وو چې ښه بېلګې یې د مرحوم 

لکه انیس کتاب )بحران و نجات( دی چې کټ مټ د مارشال شاولي خان تر څار او فرمایش لاندې لیکل شوی دی.  
څرنګه چې نادري کورنۍ د غازي امان الله خان په څېر د یو نړېوال شخصیت اتلولۍ د تاریخ له پاڼو پاکولې، همدا 
شان د هغه پلویان یې هم په لوی لاس د تاریخ له پاڼو پاک کړي دي چې په هغو کې یو هم جرنېل یار محمد خان  

چې د نادري کورنۍ د تاریخي درغلیو یوه بېلګه د مرحوم سید خلیل الله هاشمیان سترګو لیدلی حال    وزیری هم دی.
 دی چې په لنډه توګه یې رانقلوم:  د یادولو وړ

مارشال شاه ولی خان و شاه محمود خان که برادرانِ نادرشاه و کاکاهای محمد ظاهر شاه بودند، مارشال شاه ولی »
خان در انگلستان به صفت سفیر کبیر افغانستان ایفای وظیفه می نمود و در عین زمان شاه محمود خان صدراعظم  

فتاب روشن  آمیخواست موضوعات تاریخي که مثل    دلندن سفیر بو  ر زمانیکه مارشال شاه ولي خان دافغانستان بود،  
 پنهان نماید.  نموده بود تالیفپشتونستان(   روز، در رسالۀ که مرحوم استاد عبدالرحمن پژواک تحت عنوان )است

  ، که برادرش)سردار سلطان محمد خان طلایي  سرداران، به شمول جد بزرگ اش،  راجع به خیانت های  وقایع تاریخی  
هندو میپوشید، سلطان بی بی خطاب  بخاطریکه لباس رنګین مثل زنان یا راجاګان  وی را  امیر دوست محمد خان  

میکرد( در رساله مذکور تذکر رفته بود. همچنان در جای دیگر رساله از مذاکرات هیاتهای افغان با انگلیس در عهد  
نماید که در اثر اصرار مرحوم پژواک   یا حذف  سلطنت اعلیحضرت امان الله خان و چند جای دیگر را میخواست تغیر

صحبت بالای حذف بعضی واقعیت ها مرحوم پژواک  آن  یک قسمت واقعیت های تاریخی حفظ شد و در یک قسمت 
گفت: اگر این قسمت حذف شود، این رساله را نشر نمی کنم بلکه با تقدیم استتعفی به کابل می    وآن قدر جدی شد  

 روم.  
، در  مدهدر آن زمان صدراعظم افغانستان بود، در سفر از امریکا به لندن آ  که  سردار شاه محمود خان  چندی بعد

مهمانی سفارت که در آن چند تن سفرای افغانستان مقیم اروپا و چندین تن تاجران و محصلین افغان ساکن در لندن  
 حاضر بودند.

هنگامیکه مرحلۀ نان گرفتن به بشقابها تمام و حاضرین بخوردن شروع کرده بودند، صدای صدراعظم شنیده شد که 
(  را در  Pashtoonistan Day-پژواک را مخاطب قرار داده پرسید: آقای پژواک رسالۀ شما )پشتونستان دی

 امریکا خواندم، شما در بارۀ این رساله با سفیر تان مشوره کرده بودید؟
پژواک: بلی، اول متن رساله را به فارسی نوشتم و یک نسخه را به سفیر صاحب دادم تا فرصت کافی مطالعۀ آن را  
داشته باشند، بعداً در مجلسی بحضور سفیر و اعضای سفارت که اینجا حاضرند متن فارسی مورد بحث قرار گرفت  

ز طبع، متن انگلیسی نیز بملاحظۀ والاحضرت سفیر  و تلخیص شد، سپس متن نهایی به انگلیسی برگردانده شد و قبل ا
 رسانده شده بود...

شما درین رساله نوشته اید که استقلال افغانستان را امان الله خان گرفته، شما به کدام اساس این مطلب صدراعظم:  
 را نوشته اید؟ 

پژواک: والاحضرت شما بهتر می دانند که استقلال ما از انگلیس گرفته شد و انگلیس با تاریخ ما آشنایی کامل دارد.  
اول سیاست خارجی حکومت شما را به زبان انگلیسی بیان می دارد و از سفارت شما در لندن تهیه این رساله که بار  

 
 مخ.۸۸۰.سید بهادر شاه  ظفر کاکا خیل: پښتانه د تاریخ په رڼا کې: 3
 

mailto:maqalat@afghan-german.de


  
 
 
 

 
 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

و توزیع شده، اگر واقعیت های تاریخی در آن بیان نمی شد، مردم انگلیس آنرا نمی خواندند و سعی و مصرف ما به  
هدر می رفت، اما حالا نسل نو انگلیس بحق جانبی داعیه ملی ما متوجه شده و انعکاسات مثبت این رساله را من  

 ضمن راپوری به ریاست مطبوعات نوشته ام... 
 پژواک! تو چه خبرداری، تو در شکم مادرت بودی که ما استقلال را گرفتیم...صدراعظم: 

پژواک: والاحضرت، موضوع در شکم مادر بودن یک امر طبیعی است، من، شما و هر انسان دیگری در شکم مادر  
 خود می باشد، اما در سیاست نمیتوان واقعیت تاریخ را پوشاند...

مرحوم هاشمیان می آفزاید: من دیدم که از شنیدن سخنان پژواک رنگ و رخ والاحضرت صدراعظم آنقدر سرخ و  
متلون شده بود که وقتی دست خود را بجیب خود برد فکر میکردم تفنگچه ای دارد و فیر می کند، اما دستمال بینی 

ن امیر و سفیر محمد عمر خان، پژواک را بغل  خود را کشید و روی خود را پوشاند. درینوقت سفیر محمد عثمان خا
گرفته از اطاق نان برون بردند، صدراعظم دو سه دقیقه دیگر بجای خود ماند و دفعتاً برخاست و نان ناخورده از راه  

 4«دروازۀ عقبی به اطاق خواب خود رفت. این ضیافت و طعام عالی که تهیه شده بود، باصطلاح "زهر" همه شد.
 ل. ل ۹/۹/۱۴۰۳نېټه:

 نور بیا 

 

  اڅړ نوري لیکني په دی لینک کې ولولۍ. محمد انور د ښاغلی 

